
Servizos Sociais

REGULAMENTO DO SERVIZO DE AXUDA NO FOGAR
DO CONCELLO DE VILAGARCIA DE AROUSA

O apoio a unidade de convivencia e a axuda a domicilio, entendese como prestacion basica
do Sistema Publico de Servizos Sociais € pretende dar resposta a necesidade social de
convivencia, en torno a cal se articula o nivel mais primario das relacions humanas, necesarias

para o desenvolvemento persoal e para a integracion social das persoas.

O presente regulamento ten por obxecto o desenvolvemento do servizo de axuda no fogar do
Concello de Vilagarcia de Arousa, dentro do ambito de aplicacién da Lei 13/2008, de
decembro de Servizos Sociais de Galicia, a Lei 39/2006, de 14 de decembro, de promocién da
autonomia persoal e de atencion as persoas en situacion de dependencia, o Decreto 15/2010
de 4 de febreiro, polo que se regula o procedemento de situacion de dependencia e do dereito
as prestacions do sistema para a autonomia e a atencién a dependencia, o procedemento
para a elaboracion do Programa Individual de Atencién e a organizacién e funcionamento dos
érganos técnicos competentes, a Orde de 22 de xaneiro de 2009 pola que regula o servizo de
Axuda no Fogar e a Ordenanza n°34 reguladora do prezo publico pola prestacién do servizo
de axuda no fogar por libre concurrencia e a persoas valoradas como dependentes do

Concello de Vilagarcia de Arousa.

ARTIGO 1.- OBXECTO
O presente regulamento ten por obxecto a regulacién do Servizo de Axuda no Fogar no

Concello de Vilagarcia de Arousa.

ARTIGO 2.- AMBITO DE APLICACION
Este regulamento é de aplicaciéon ao programa de Axuda no Fogar a desenvolver no Concello

de Vilagarcia de Arousa.

ARTIGO 3.- COMPETENCIA
Correspéndelle ao Concello de Vilagarcia de Arousa a través dos Servizos Sociais
Comunitarios Basicos a planificacion, programacién, e direccion técnica do servizo, a

coordinacion, seguemento, supervision e control do Servizo de Axuda no Fogar, asi como o



andlise e avaliacion de altas e baixas do servizo na modalidade de acceso ao servizo en libre
concorrencia.

O Concello podera contratar a execucion do Servizo de Axuda no Fogar a través das
modalidades de contratacidén da xestién de servizos publicos reguladas na normativa vixente

sobre contratos do sector publico.

ARTIGO 4.- DEFINICION E OBXECTIVOS

1. O servizo de Axuda no Fogar ten por obxecto prestar un conxunto de atencions as persoas
no seu domicilio, dende unha perspectiva integral e normalizadora, naquelas situaciéns que
tefian limitada a sua autonomia persoal ou nos casos de desestructuracién familiar.

A prestacion deste servizo ten caracter de reforzo e non substitle as propias capacidades da
persoa usuaria e doutras persoas do seu contorno inmediato nin exime en ningun caso a

familia das suas responsabilidades.

2. Son obxectivos do Servizo de Axuda no Fogar:
a) Mellorar a calidade de vida das persoas usuarias.
b) Posibilitar a permanencia das persoas no seu contorno de convivencia
habitual.
c) Favorecer e potenciar a autonomia persoal no propio domicilio.
d) Manter, mellorar e recuperar as redes de relacién familiar e social.
e) Previr situacions de dependencia ou exclusién social.
f) Retardar ou evitar a institucionalizacién.

g) Reforzar a solidariedade e potenciar o voluntariado social.

ARTIGO 5.-CONTIDO DO SERVIZO

1. De conformidade coa valoracion técnica realizada polos servizos sociais comunitarios
basicos do concello de Vilagarcia de Arousa, poderan prestarse os seguintes tipos de
atencion:

a) Atencidns de caracter persoal na realizacion das actividades basicas da vida

diaria, tales como:

-Asistencia para levantarse e deitarse
-Apoio no coidado e hixiene persoal, asi como para vestirse.
-Control do réxime alimentario e axuda, se é o caso, para alimentarse.

-Supervision, cando proceda, das rutinas de administracién de medicamentos



prescritas por facultativos.
-Apoio para cambios posturais, mobilizacions, orientacion espacio-temporal.

-Apoio a persoas afectadas por problemas de incontinencia.

b) Atenciéns de caracter persoal na realizacion doutras actividades da vida diaria,

tales como:
-Acompanamento féra do fogar para acudir a consultas ou tratamentos.

-Apoio na realizacién de xestiéns necesarias ou urxentes.

c) Atencién das necesidades de caracter doméstico e da vivenda, tales como:

-Limpeza e mantemento da hixiene e salubridade da vivenda.
-Compra de alimentos e outros productos de uso comun.
-Preparacién dos alimentos.

-Lavado e coidado das prendas de vestir.

-Coidados basicos da vivenda.

Este tipo de atencion podera ser facilitado en parte, se € o caso, por programas

especificos de lavanderia ou alimentacién a domicilio.

d) Atencidns de caracter psicosocial e educativo: intervencions técnico-profesionais

formativas e de apoio ao desenvolvemento das capacidades persoais, a afectividade,
a convivencia e a integracion na comunidade asi como & mellora da estructuracion

familiar.

2. Con caracter complementario, o servizo de axuda no fogar podera incorporar, entre outros,
0s seguintes tipos de atencion:
-Actividades de acompanamento, socializacion e desenvolvemento de habitos
saudables.
-Prestacion de atencion a distancia mediante dispositivos de teleseguimento,
teleasistencia e similares.

-Adaptaciéns funcionais do fogar.

3. Poderan integrarse, ademais, determinadas atenciéns e actividades que se desenvolvan

féora do marco do domicilio da persoa usuaria, sempre que, de acordo coa prescripcion



técnica sobre o contido do servizo, incidan de maneira significativa na posibilidade de

permanencia no fogar e na mellora da autonomia e da calidade de vida.

4. En todo caso as atencidons prestadas teran un caracter de reforzo e non substitutivo das
propias capacidades da persoa usuaria ou doutras persoas do seu contorno inmediato, de

maneira que se facilite e promova a sua autonomia.

5. En ningun caso poderan formar parte das actuaciéns desenvolvidas polo servizo
-A realizacién de actividades domésticas que non fosen incluidas no proxecto de
intervencién e no acordo de servizo.
-Actuacions que polo seu caracter sanitario, deban en todo caso ser realizadas

por persoal facultativo.

ARTIGO 6.- PERSOAS DESTINATARIAS

1. De acordo co establecido no artigo 5 da Orde do 22 de xaneiro de 2009, pola que se regula
0 servizo de axuda no fogar, o servizo estara aberto a todas as persoas ou unidades de
convivencia para as que de acordo coa valoracion técnica correspondente, supofia un recurso
idéneo de atencion. De xeito particular, o servizo atendera as persoas maiores con déficits de
autonomia e persoas con discapacidade, especialmente cando carezan de apoio persoal no
seu contorno inmediato asi como os fogares con menores en que se observe necesidade
dunha intervencién de caracter socioeducativo. Tamén podera dar unha resposta preventiva e
socializadora a diversas situaciéons de familias en risco de exclusion social, ou que precisen
unha medida temporal de apoio para a consecucién dun fin establecido nun proxecto de

intervencién social.

2. En todo caso darase prioridade no acceso ao servizo as persoas que tefian un dereito

recofecido de atencién dentro do sistema de autonomia e atencion & dependencia.

ARTIGO 7.- DEREITOS DAS PERSOAS USUARIAS

As persoas usuarias do servizo, no marco dos dereitos que con caracter xeral se lle reconecen
na lexislacion aplicable sobre servizos sociais €, se € 0 caso, sobre o procedemento
administrativo comun, teran dereito:

1. A seren tratadas co respecto debido a sua dignidade.



2. A recibiren unha atencion adaptada as suas necesidades, coa calidade e duracién

prescritas en cada caso.

3. A cofeceren a organizacion e o regulamento do servizo.

4. A cofneceren a situacion do seu expediente.

5. Ao tratamento confidencial dos seus datos de acordo co disposto na Lei organica

15/1999, do 13 de decembro, de proteccion de datos de caracter persoal.

6. A recibiren informacion precisa e clara sobre as posibles modificaciéns sobrevidas

durante a prestacién efectiva do servizo.

7. A presentaren queixas e suxestions ao persoal coordinador do servizo cando
expresaren reclamacions ou fixeren suxestidns sobre a sua prestacién efectiva. No
caso de presentacidn de reclamacién esta sera inmediatamente atendida en

cuprimento da normativa vixente.

ARTIGO 8.- DEBERES DAS PERSOAS USUARIAS
As persoas usuarias, no marco dos deberes que con caracter xeral se recollen no artigo 7 da
Lei 13/2008, de servizos sociais, teran os seguintes deberes:

1. Cumprir coas condiciéns do servizo, facilitandolle a execucion das tarefas ao persoal

a cargo e pofendo a sua disposicion, se é o caso, os medios materiais necesarios.

2. Colaborar, na medida das suas posibilidades, no desenvolvemento do servizo en

funcién das slas capacidades e nos termos acordados en cada caso.

3. A facilitar e colaborar no seguimento e avaliacién do servizo.

4. Respectar a dignidade persoal e profesional das persoas que presten o servizo, asi

como respectar os limites das suas obrigas laborais.

5. Informar dos cambios de calquera circunstancia que impliquen unha modificacién na

sUa capacidade econdmica, asi como de circunstancias relevantes de caracter persoal



Wl

4

ou familiar que puidesen dar lugar a modificacidon, suspensién ou extincidon na

prestacién do servizo.

6. Participar no pagamento do servizo nos termos que se estableza na sua norma

reguladora.

7. A comunicar, en circunstancias ordinarias e previsibles, con dez dias de antelacion,

calquera ausencia temporal do domicilio que puidese impedir a prestacién do servizo.

ARTIGO 9.- PRESTACION DO SERVIZO

Artigo 9.1.- Forma de prestacion

1. O Concello de Vilagarcia de Arousa conta coa Autorizacién de Inicio de Actividades con
nimero de identificacién no Rexistro Unico de Entidades Prestadoras de Servizos Sociais
(RUEPSS) E- 486 do Programa de Axuda no Fogar do Concello de Vilagarcia de Arousa, sito
en Praza Ravella, 1, no Concello de Vilagarcia de Arousa, de conformidade co establecido no
Decreto 143/2007, de 12 de xullo, polo que se regula o réxime de autorizacién e acreditacion

dos programas e centros de servizos. Sociais.

2. O servizo de axuda no fogar do Concello de Vilagarcia de Arousa actualmente estase a
prestar a través da entidade adxudicataria CLECE, S.A. (n° rexistro AS-1410, con data de 16
de decembro de 2005).

3. O servizo estara coordinado por persoal técnico cunha cualificacién minima de diplomatura
universitaria na area de servizos sociais, de conformidade co artigo 12. 1 da Orde de 22 de

xaneiro de 2009 pola que se regula o servizo de axuda no fogar.

4. O persoal que presta atencion directa nos domicilios das persoas usuarias estara formado
por auxiliares de axuda no fogar que, no caso de atender a persoas afectadas por déficits de
autonomia, estaran en posesion do titulo de formacion profesional de grao medio de atencion
sociosanitaria ou equivalente, regulado no Real Decreto 496/2003, do 2 de maio, ou en
posesiéon do certificado de profesionalidade de atencidn sociosanitaria a persoas no domicilio
ou equivalente, regulado no Real Decreto1379/2008, do 1 de agosto, polo que se establecen

os certificados de profesionalidade da familia de servizos socioculturais e & comunidade.



5. O Concello de Vilagarcia de Arousa, a través dos Servizos Socias Comunitarias Bésicos,
abrira un expediente por cada persona usuaria ou por cada unidade de convivencia a que se
presta o servizo, no cal constara polo menos:
a) Informe Social, asinado por un traballador ou traballadora social da entidade titular do
servizo.
b) Proxecto de Intervencion, asinado polo técnico responsable que designe a entidade
titular. (Anexo Il)
c) Acordo de Servizo, asinado entre a entidade titular do servizo e a persoa usuaria (
Anexo Ill)
En todo caso o tratamento da informacion contida nos expedientes realizarase de acordo

coa normativa vixente en materia de proteccion de datos de caracter persoal.

6. A persoa que exerza como responsable técnica do servizo garantird unha supervisiéon do
servizo efectivamente prestado, que sera realizada sempre que as circunstancias a fagan
necesaria e, como minimo, cunha periodicidade de dous meses. Da supervision realizada
quedara constancia no correspondente expediente individual. Mediante esta supervision
revisarase e axustarase, se fose o caso, o contido das prestaciéns expresado no proxecto de

intervencién e no acordo de servizo.

Artigo 9.2.- Modalidades de acceso

O acceso ao servizo producirase, segundo o artigo 13 da Orde do 22 de xaneiro de 2009 que
regula o servizo de axuda no fogar, a través dos servizos sociais comunitarios basicos, de
acordo coas seguintes modalidades:

1.- Acceso directo : para persoas que, tendo recofecida a situacion de dependencia, se lles

asigne a axuda no fogar na correspondente resolucion de Programa Individual de Atencion
(PIA), consonte o establecido no Decreto 15/2010 de 4 de febreiro, polo que se regula o
procedemento de situacion de dependencia e do dereito as prestacidons do sistema para a
autonomia e a atencion a dependencia, o procedemento para a elaboracién do Programa
Individual de Atencién e a organizacion e funcionamento dos érganos técnicos competentes,
asi como na Orde do 17 de decembro de 2007, pola que se establece os criterios para a
elaboracién do programa individual de atencidn, fixacion de intensidades de proteccion dos

servizos, réxime de incompatibilidades das prestaciéns e xestidn das prestaciéns econémicas.



2.- Acceso de libre concorrencia : para as persoas que non tefian o recofiecemento da

situacion de dependencia, ou non as asista o dereito de acceso efectivo ao catalogo de
servizos de atencién a dependencia segundo o calendario de implantacién que se establece
na Lei 39/2006, o acceso ao servizo, logo de prescricion técnica favorable dos servizos sociais
comunitarios basicos, que se resolvera en réxime de libre concorrencia de acordo cos

criterios establecidos neste regulamento.

3.- De igual maneira & expresada no punto anterior procederase nas situacions en que a

problematica principal estea relacionada con aspectos de convivencia e socioeducativos.

4.- Nos supostos recollidos nos apartados 2) e 3) deste artigo empregarase un baremo no que,
ademais dos posibles déficits de autonomia, se valoren factores de caracter persoal e

sociofamiliar, o apoio social e a calidade de vida. ( Anexo l)

Artigo 9.3.- Criterios de Organizacién e Funcionamento

1.- O servizo de axuda no fogar estara integrado nos servizos sociais comunitarios basicos de
acordo co establecido no artigo 11 da Lei 13/2008 de Servizos Sociais de Galicia e sera
coordinado por un/unha profesional do equipo técnico do servizos sociais do Concello de

Vilagarcia de Arousa.

2.- O horario do Centro de Servizos Sociais Comunitario Basico do Concello de Vilagarcia de
Arousa en relacion ao Servizo de Axuda no Fogar establécese de luns a venres dende as
08:00h as 15:00h. Existindo ademais a disposicién dos usuarios/as a atencioén por parte da
persoa coordinadora do servizo de axuda no fogar nos horarios de prestaciéns das atencions
do servizo de axuda no fogar.

3.- No acceso directo ao servizo para as persoas usuarias con dependencia valorada, a

resolucion relativa ao programa individualizado de atencidn tera a consideracién de resolucion
de asignacion e incorporacion ao servizo.
O procedemento a desenvolver nesta modalidade de acceso ao servizo a través da resolucion
do PIA sera a seguinte:
a) Entrada e recepcion da Resoluciéon de grao e nivel de dependencia da persoa valorada.
b) Recepcién do requerimento do 6rgano correspondente da Xunta de Galicia da

disponibilidade horaria e praza para a prestacion do servizo.



c)

Derivacion a UTS correspondente e, en cumprimento do artigo 14 3 c¢) da Orde do 22
de xaneiro de 2009 pola que se regula o servizo de axuda no fogar e a lexislacién
vixente, realizacion da visita domiciliaria para a apertura do expediente e determinacién
do proxecto de Intervencion (anexo Il) e informe social no que fara constar a
capacidade econdmica da persoa usuaria €, de se lo caso, a cota de cofinanciamento
que lle corresponda.

En caso de desestimento da persoa interesada, esta expresara por escrito dita
circunstancia, que sera notificada ao organismo correspondente da Xunta de Galicia.
No caso de aceptacion, xunto co informe social social elaborase a proposta dirixida a
Xunta de Goberno Local de incorporacion ao servizo. A resolucién desta notificarase a

UTS, ao/a interesado/a € a entidade prestadora do servizo.

Se a persoa beneficiaria ten que participar no cofinanciamento do servizo, deberase incorporar

ao expediente unha orde de domiciliacién bancaria.

O servizo iniciarase previa presentacion a persoa usuaria do persoal da entidade prestadora

do servizo por parte do técnico designado e a sinatura do acordo de servizo ( Anexo lll), co

cofiecemento de tédalas partes implicadas na prestaciéon do servizo dos contidos do mesmo e

do proxecto de intervencién.

3.- No acceso en libre concurrencia sera de aplicacion o seguinte:

a)

b)

O procedemento iniciarase por instancia de parte, mediante a solicitude, e
documentacion requerida ( Anexo V), que se presentaran no Rexistro Xeral do Concello
de Vilagarcia de Arousa, e de conformidade coa Lei 30/1992, do 26 de novembro, de
réxime xuridico das administraciéns publicas e o procedemento administrativo comun.
As solicitudes seran derivadas 4 UTS, onde o persoal técnico, en cumprimento do
artigo 14. 3 c¢) da Orde do 22 de xaneiro de 2009 pola que se regula o servizo de axuda
no fogar e a lexislacion vixente, procedera a realizar visita domiciliaria para a apertura
do expediente e o proxecto de Intervencion (anexo Il) e informe social no que fara
constar a capacidade econdmica da persoa usuaria e, de se lo caso, a cota de
cofinanciamento que lle corresponda.

O expediente xunto co informe social e a proposta de resolucion sera remitida a4 X.G.L

para a sua aprobacion.



d) A solicitude, resolverase por decreto do alcalde/sa, quen pode delegar esta

competencia de conformidade co disposto no artigo 21.3° da Lei 7/1985, do 2 de abril,
reguladora das bases do réxime local. Transcorrido un prazo maximo de tres meses, a
contar dende o dia seguinte a o que fora completada a documentacion preceptiva, sen
formalizarse dita resolucion a persoa interesada debera entender denegada a sua
solicitude.

A extension e intensidade do Servizo de Axuda no Fogar que poida recofecerse, vira

condicionada pola limitaciéon dos orzamentos municipais disponibles para este servizo.

A resolucién sobre a decisidn, serd motivada e debera conter, entre outros, os
seguintes extremos:
1.- Aprobacién ou denegacién do servizo.
2.- Condiciéns da concesién, indicando polo menos:
- As atencidéns aprobadas.
- Disponibilidade de alta efectiva ou paso a lista de agarda especificando
a puntuacion obtida.
- Intensidade horaria: numero de horas de atencidon mensual.
- Porcentaxe de aportacién econdémica en relacion ao custe do servizo
que satisfara a persoa beneficiaria.
- Porcentaxe de aportaciéon econdmica en relacién ao custe do servizo
que satisfara o Concello de Vilagarcia de Arousa
3.- Informacion sobre os recursos que contra a mesma procedan, érgano
administrativo ou xudicial perante o que presentalos e prazo para interpofielos,
sen prexuizo de que o/as interesado/as poidan exercitar calquera outro que
estimen oportuno.
A resoluciéon de aprobacién que se dite, notificarase 4 persoa interesada ou
representante legal da mesma, 4 Unidade de Traballo Social e a entidade prestadora
do servizo.
En caso de denegacion, farase constar as causas que orixinaron dita resolucion e seran
notificadas a persoa interesada ou representante legal da mesma e & Unidade de
Traballo Social.
Ademais, pora fin 6 procedemento o desistimento, a renuncia, a declaracién de
caducidade, asi como a imposibilidade material de continualo servizo pola aparicién de

causas sobrevidas.



€) Unha vez aprobada, e existindo dispoiibilidade de praza no servizo, notificarase 4 persoa
interesada ou representante legal da mesma, 4 Unidade de Traballo Social, e a entidade
prestadora do servizo, o alta efectiva do servizo que se producira segundo o0 caso no prazo

convido.

f) Unha vez notificadas a resolucion de concesion do servizo, deberan acordarse, entre os
servizos sociais comunitarios do Concello e a persoa usuaria ou representante legal da
mesma, condicidéns basicas da prestacion que se substanciaran no acordo de servizo (anexo

ll). A sua sinatura posibilitara o inicio da prestacion do/s servizo/s concedido/s.

O servizo iniciarase previa presentacion a persoa usuaria do persoal da entidade prestadora
do servizo por parte do técnico designado e a sinatura do acordo de servizo, co cofiecemento
de tédalas partes implicadas na prestacién do servizo dos contidos do mesmo e do proxecto

de intervencion.

Se a persoa beneficiaria ten que participar no cofinanciamento do servizo, debera incorporar

ao expediente unha orde de domiciliacién bancaria.

4.- Cando circunstancias debidamente acreditadas no expediente asi o xustifiquen, o
procedemento de acceso ao servizo podera iniciarse de oficio. Neste caso, debera garantirse
na sua tramitacion os requisitos e circunstancias documentais fixados para o caso de iniciarse

a instancia de parte.

5.- No caso de extrema e urxente necesidade sobrevenida, debidamente xustificada baixo o
criterio técnico do/a traballador/a social da UTS e co perceptivo infome, podera proporfierse a
inmediata concesién e inicio da prestacidn sen que a solicitude e a documentacion estea
debidamente cumprimentada, mediante resolucién motivada do/a alcalde/sa ou do membro
da corporacién local delegado/a de servizos sociais.

Poderase iniciar previa solicitude e/ou de oficio a prestacién do servizo de maneira inmediata,
sen prexuizo da posterior instruciéon do correspondente expediente no prazo maximo de dous

meses.



6.- No caso de tratarse de intervencions de caracter socioeducativo derivadas dun diagndstico
de desestruturacion familiar, deberan incorporarse ao proceso, de acordo coas circunstancias
do fogar de que se trate, algunha das seguintes figuras profesionais: técnico superior en

integracion social, diplomado en educacién social ou diplomado en traballo social.

7. Se a solicitude non reunise os requisitos que sinala o artigo 70 da Lei 30/92, de réxime
xuridico das administracions publicas e procedemento administrativo comuin, modificada pola
lei 4/99, ou non se acompanase de alguns dos documentos esixidos na referida normativa,
requirirase ao/a interesado/a para que no prazo de 10 dias emende a falta ou acompare os
documentos preceptivos, con indicacién de que se non o fixera, teraselle por desistido da sua
peticidn, previa resolucion que debera de ser dictada nos termos previstos no artigo 42 da

citada lei.

8. En caso de ausencia de prazas, a solicitude aprobada pasara a unha lista de agarda que se

ordenard por orde da puntuacién obtida

9. Todas as extincidéns, modificaciéns e ou suspensidns efectuadas sobre a prestacién de
Servizo de axuda no Fogar en cumprimento dos artigos 10 e 11 do presente regulamento
deberan recollerse no expediente da persoa beneficiaria, remitindo, xunto co informe social,

proposta de aprobacién a Xunta e Goberno Local.

Artigo 9.4.- Causas de denegacion.
A denegacion da solicitude procedera por algunha das seguintes causas:

1. Non cumprir os requisitos esixidos.

2. Poder satisfacer axeitadamente as slias necesidades por si mesmo/a e/ou co apoio
dos seus familiares. Non alcanzar unha puntuacién minima de 10 no Factor 1-
Autonomia Persoal do baremo (anexo |), agas valoracion positiva do/a traballador/a

social.

3. Non ser a necesidade alegada obxecto de cobertura polo SAF.

4. Non aceptar as condicions do servizo municipal en canto a prestaciéns e achega

econdmica.



Wl

4

5. Persistir as circunstancias que motivaron a extincién do servizo a través dun

expediente sancionador.

6. Persistir as circunstancias que motivaron a denegacion do servizo con anterioridade.

7. Calquera outra causa debidamente motivada.

ARTIGO 10.-CAUSAS DE EXTINCION OU MODIFICACION DO SERVIZO

1.- Son causas de extincion do servizo de axuda no fogar, as seguintes:

a) Por renuncia ou desestimento da persoa usuaria.

b) O cambio de programa individual de atenciéon ou do proxecto de intervencion (anexo
Il) que implique un cambio de asignacién de recurso e a sua incompatibilidade co
servizo de axuda no fogar.

c) Traslado definitivo da sua residencia a outro Concello.

d) Falecemento da persoa usuaria ou ingreso en residencia.

e) Incumprimento reiterado dos deberes e obrigas establecidas para as persoas

usuarias na prestacion do servizo.

f) A falta reiterada de pagamento do servizo, nos termos indicados na sua norma

reguladora.

g) Desaparicion das causas que motivaron a prestacion do servizo.

h) Aparicidén de causas sobrevidas que produzan a imposibilidade material de continuar

coa prestaciéon do servizo.

i) A ausencia inxustificada do domicilio por tempo superior a un mes.

j) Atoparse en situacién de suspension do servizo por un periodo superior a tres meses.



k) Melloria da situacion ou superacion das causas que orixinaron a intervencion do
SAF.

2.- Son causas de modificacién do servizo de axuda no fogar, as seguintes:

a) Con caracter xeral a alteracién das circunstancia tidas en conta para a concesion do
servizo, podera dar lugar a modificacion das condicidéns de prestacion nas que fora
concedido inicialmente. Os cambios de circunstanciais en calquera caso,
deberansubstanciarse no expediente individual, mediante un novo informe e acordo de

servizo (anexo ).

b) As persoas usuarias que tiveran accedido ao servizo de axuda no fogar polo sistema
de libre concorrencia, e fosen valoradas con posterioridade correspondéndolles a
efectividade do dereito, poderan ver modificadas as condicions da prestacion do
servizo conforme ao establecido no programa individual de atencion e a normativa de

aplicacion.

c) As modificacions tamén poderan producirse a peticion da persoa interesado/a,
mediante solicitude subscrita pola mesma e coa valoracién do/a traballador/a social da

unidade de referencia.

3.- Cando se trate dun servizo publico de axuda no fogar asignado a persoas en situacion de
dependencia na correspondente resolucion de Programa Individual de Atencion, consonte o
establecido no Decreto 15/2010 de 4 de febreiro, polo que se regula o procedemento de
situacién de dependencia e do dereito as prestacidons do sistema para a autonomia e a
atencion a dependencia, o procedemento para a elaboracion do Programa Individual de
Atencion e a organizacién e funcionamento dos 6rganos técnicos competentes, a incoacion,
por parte da entidade titular do servizo, dun expediente de extincion ou modificacién das
condiciéns de prestacién do servizo debera notificarase en todo caso ao érgano competente

para ditar resolucion de Programa Individual de Atencion.



ARTIGO 11.-CAUSAS DE SUSPENSION TEMPORAL DO SERVIZO
Son causa de suspension temporal do servizo, logo de tramitacion do correspondente
expediente e informe razoado do persoal técnico do servizo, que debera incorporarse ao
expediente persoal, as que seguen:
1. Ausencia temporal do domicilio: neste caso o servizo podera suspenderse por un
maximo de tres meses, debendo acreditar a persoa usuaria as causas que motivan a

sUla ausencia.

2. Modificacién temporal das causas que motivaron a necesidade do servizo: podera
suspenderse o servizo en tanto persista o cambio de circunstancias causante da
suspensién, coa excepcion das prazas vinculadas a un dereito exercido dentro do
sistema de autonomia e a atencién a dependencia, suposto no que se estara ao

disposto na correspondente normativa reguladora.

ARTIGO 12.- COORDINACION E SEGUEMENTO

1. O programa de axuda no fogar esixe unha coordinacion permanente a tres niveis:
- Interna co persoal técnico dos Servizos Sociais comunitarios.
- Externa coa entidade prestataria para o inicio, seguimento e avaliacién
prestacion.

- Con outros axentes implicados no servizo.

2. O Servizo de Axuda a Domicilio concedido a cada persoa sera obxecto de seguimento
perioddico para valorar:

1. A consecucion dos obxectivos programados.

2. A adecuacion do tempo e intensidade da axuda.

3. A satisfaccidon da persoa beneficiaria

3. Unha vez iniciado o servizo, levarase a cabo o seguimento polo equipo técnico ou
profesionais do Servizo de Axuda no Fogar, que poderan recadar informacién complementaria
da persoa usuaria, do persoal auxiliar de Axuda a Domicilio e/ou a través do persoal
coordinador da entidade prestadora, que se reflectira no expediente correspondente.

A persoa que exerza como responsable técnica garantirda unha supervision do servizo

efectivamente prestado, que sera realizada sempre que as circunstancias a fagan necesaria e,



como minimo, cunha periodicidade de dous meses. Mediante esta supervision revisarase e
axustarase, se fose o caso, o contido das prestaciéns expresado no proxecto de intervencion
(anexo 1l) e no acordo de servizo (anexo lll). Da supervisién realizada quedara constancia no

correspondente expediente individual.

4. As solicitudes que no seu caso se atopen en lista de agarda, de igual modo seran
periddicamente revisadas coa finalidade de que as mesmas estean permanentemente

actualizadas.

5. A entidade prestadora do servizo canalizara as posibles queixas, incidencias e urxencias do
servizo, tanto do persoal auxiliar como das persoas beneficiarias e das suas familias a través
do seu persoal técnico que, en primera instancia, adoptara as medidas oportunas para
solventalas, dando conta & entidade titular. En todo caso, se fose necesario, interviran os
Servizos Sociais Comunitarios Basicos en cumprimento das suas obrigas na xestion,

organizacioén, supervisién e seguemento do programa.

ARTIGO 13.- INTENSIDADE NA PRESTACION DO SERVIZO
1. A intensidade do servizo determinarase, con caracter xeral, en horas mensuais de atencion,
todos os dias da semana incluidos festivos, distribuidas en funcién das necesidades da persoa

usuaria e do informe técnico.

2. A intensidade do servizo de axuda no fogar as persoas atendidas no marco do sistema de
autonomia persoal e atencion 4 dependencia estara predeterminada no seu programa
individualizado de atencién. A sua aplicacion horaria sera flexible e conforme co proxecto de
intervencion (anexo ll), de maneira que, cando menos, se garanta a cobertura das necesidades
de atencién de caracter persoal na realizacion das actividades basicas da vida diaria,
relacionadas no artigo 5 punto 1a) todos os dias da semana.

Cando a persoa usuaria manifeste o desexo de dispofier de menos horas do minimo do
intervalo que marca a lei para o seu grao e nivel, ou asi se acorde entre a persoa usuaria e o
seu/sua traballador/a social, debera facerse constar por escrito e sera engadido ao seu
expediente.

O horario de prestacion do servizo actualmente € de luns a domingo de 09:00h a 22:00h.

3.- No caso de persoas que accedan ao servizo de axuda no fogar en libre concorrencia ou
por urxencia sobrevenida o tempo de atencion para cada persoa vira prescrito polos Servizos
Sociais Comunitarios e definido no seu proxecto de intervencion (anexo Il) e teran unha
duracién minima de 8 horas mensuais e maxima de 30 horas mensuais de atenciéns, non
superando 1 hora/dia, agas casos excepcionais de caracter temporal debidamente motivado e

xustificado que debera constar no devandito proxecto de intervencion.

ARTIGO 14.- FINANCIACIAMENTO DO SERVIZO

1.- O Servizo de Axuda no Fogar € unha prestacién basica dos Servizos Sociais Comunitarios,
que se cofinancia con achegas das administraciéns publicas e das persoas beneficiarias do
Servizo de Axuda no Fogar.

2.- O Concello podera prestar o servizo publico de axuda no fogar ben directamente ou a
través das modalidades de contratacion da xestidon de servizos publicos reguladas na
normativa vixente sobre contratos do sector publico, a través de entidades privadas

debidamente autorizadas pola administracion autonémica para a prestacion deste servizo.

3.-En todo caso o SAF tera un caracter contractual entre o Concello e a persoa usuaria polo
que sera imprescindible, de conformidade coa Orde de 22 de xaneiro de 2009, a sinatura dun
contrato ou acordo de servizo(Anexo lll) entre ambalas dlas partes que contera cando menos
a data de inicio e remate da prestacion do servizo, horas semanais e horario de prestacion,
atenciéns e tarefas especificas que realizara o persoal auxiliar do servizo e aquelas que a
persoa usuaria e/ou a sua familia ou persoas achegadas se comprometan a levar a cabo, asi
como a achega mensual da persoa usuaria como contribucién ao custe do servizo, entre

outros.

4.- O financiamento do Servizo de Axuda no Fogar desenvolverase de acordo coa Ordenanza
n° 34 Reguladora do Prezo Publico pola prestacion do Servizo de Axuda no Fogar por libre

concurrencia e persoas valoradas como dependentes.

DISPOSICION FINAL PRIMEIRA
Queda derogado o anterior Regulamento do Servizo de Axuda no Fogar do Concello de

Vilagarcia de Arousa.

DISPOSICION FINAL SEGUNDA

O presente regulamento entrara en vigor transcorridos quince dias da sua completa
publicacién no Boletin Oficial da provincia e tramitarase segundo o establecido no artigo 49 da
Lei 7/1985, de 2 de abril, de Bases de Régimen Local.

ANEXOS

Anexo |- Baremo para a asignacién do Servizo de Axuda
no Fogar en libre concurrencia

Anexo lI-Proxecto de intervenciéon
Anexo llI- Acordo de Servizo

Anexo IV- Solicitude de Servizo de Axuda no Fogar por
libre concorrencia

Anexo V- Modelo de comunicacion de ausencias do
domicilio



